
Resultat frå inspeksjonen

Denne rapporten omhandlar avvik og merknader frå inspeksjonen. Dersom vi ikkje får melding 
om faktiske feil i rapporten innan to veker etter at rapporten er motteken, er rapporten endeleg. 

Fylkesmannen i Hordaland fant 2 avvik under inspeksjonen innan følgjande tema:

 Internkontroll for ytre miljø
 Utsleppsløyve av 8. november 2007

Vi har ikkje gitt merknader under inspeksjonen.

Avvika er nærare omtala frå side 4 og utover i rapporten. 

Herand settefisk må sende ei skriftleg stadfesting innan 1. oktober 2015 på at avvika er retta. 
Oppfølginga etter inspeksjonen er nærare omtala på side to.

Med helsing

Sissel Storebø Britt Solheim
senioringeniør senioringeniør

Rapporten er godkjent elektronisk og har derfor inga underskrift

Kopi av rapporten vert sendt til: Jondal kommune

1. Informasjon om verksemda 

Namn: Marine Harvest Norway AS avd. Herand Risikoklasse: 3

Besøksadresse: Herand, Jondal kommune

Postadresse: 5628 Herand

E-post:kjellaug.samland@marineharvest.com Telefon: 97632408

Kommune: Jondal Organisasjonsnr.: 979662564

Bransjenr. (NACE-kode): 03.222 Eigar (org.nr): 959352887

Løyve sist oppdatert: 8. november 2011 Anleggsnr: 1227.0013.03

2. Bakgrunnen for inspeksjonen

Inspeksjonen vart gjennomført for å kontrollere om gjeldande krav fastsett i eller i medhald av 
forureiningslova med forskrifter blir overhalde. Inspeksjonen går inn som ein del av ein lokal 
aksjon på akvakulturanlegga i Hordaland.

Fylgjande hovudtema vart kontrollert: 

 miljømål 
 miljørisikovurderingar 
 resipientgranskingar 
 leiinga (driftsleiinga) sitt ansvar for ytre miljø 
 drift og førebyggjande vedlikehald av anlegget 
 avvikshandtering
 krav i utsleppsløyve

3. Oppfølging etter kontrollen

Verksemda plikter snarast å rette opp avvika som er omtale i denne rapporten. For at 
Fylkesmannen skal kunne avslutte saka, må de innan  1. oktober 2015 sende ei skriftlig 
tilbakemelding med dokumentasjon som viser korleis avvika er retta, gjerne med 
bildedokumentasjon.

Varsel om tvangsmulkt
Dersom vi ikkje får tilbakemelding med dokumentasjon på at avvika er retta innan 
1. oktober 2015, vil Fylkesmannen fatte vedtak om tvangsmulkt, jf. forureiningslova § 73. 

Vedtaket vil gå ut på at ei tvangsmulkt må betalast dersom Fylkesmannen ikkje har fått skriftleg 
stadfesting på at avvika er retta innan fristen. 

Ei eventuell tvangsmulkt vil vere på 50 000 kroner. 

Verksemda kan kommentere dette varslet. Eventuelle kommentarar må sendast til Fylkesmannen 
innan to veker etter at denne rapporten er motteken, jf. § forvaltningslova § 16.

4. Kontrollgebyr 

Verksemda skal betale gebyr for kontrollen, jf. forureiningsforskrifta § 39-6. Verksemda er i 
løyvet plassert i risikoklasse 3. Dette betyr at de skal betale 12 200 kroner for den gjennomførte 
inspeksjonen. Faktura blir ettersendt frå Miljødirektoratet. 

5. Offentleggjering 

Denne rapporten vil vere tilgjengeleg via Fylkesmannen i Hordaland sin postjournal på 
www.fylkesmannen.no/hordaland, jf. offentleglova. 

6. Dokumentunderlag 

 forureiningslova 
 avfallsforskrifta kapittel 11 om farleg avfall
 internkontrollforskrifta 
 utsleppsløyve til verksemda av 8.11.2007
 dokumentasjon som verksemda la fram under kontrollen

Informasjon om regelverket finn du på www.miljodirektoratet.no og www.regelhjelp.no.

Definisjonar
 Avvik: brot på krav fastsett i eller i medhald av helse-, miljø- og sikkerheitslovgjevinga 

(for eksempel brot på krav i forureiningslova, produktkontrollova og forskrifter heimla i 
desse lovene eller krav og vilkår fastsett i løyve eller dispensasjonar).

 Merknad: eit forhold som miljøvernmyndigheitene meiner det er nødvendig å påpeike for 
å ivareta helse og miljø og som ikkje er omfatta av definisjonen for avvik.

 Andre forhold:

Saker som framkom under inspeksjonen og som kan vere nyttig for verksemda å vite om. 
Her kan også tema som vart diskutert under inspeksjonen inngå, men der det ikkje blei gitt 
avvik eller merknader. 

7. Avvik
Vi fann følgjande avvik under inspeksjonen: 

Avvik 1: Verksemda har mangelfull internkontroll for ytre miljø

Avvik frå: 
 Forskrift om systematisk helse-, miljø og sikkerhetsarbeid i virksomheter

(internkontrollforskrifta) § og 5 2. ledd punkt 4, 5, 6 og 7

Kommentarar:
Alle verksemder pliktar å ha internkontroll. Internkontrollen gjev reglar om kva arbeidet med 
HMS skal innehalde, og kva som skal dokumenterast skriftleg. Under tilsynet blei det avdekka 
manglar ved verksemdas internkontroll med omsyn på ytre miljø, gitt i punkta under.

Manglar ved miljømåla for ytre miljø
Verksemda skal ha vurdert kva som er akseptabel forureining og påverknad av resipienten ved 
drift av anlegget. Ut frå dette skal verksemda sette miljømål som sikrar at drifta ikkje fører til 
unødig forureining av det ytre miljø. Måla skal vere konkrete og dokumenterte, slik at ein veit om 
måla er nådde eller ikkje. 

Verksemda sine miljømål i Miljøplan 2015 er meir å oppfatte som ein tiltaksliste og ikkje målbare 
mål som kan etterprøvast. Det er ikkje sett miljømål for anlegget for kva som er akseptabel 
forureining av resipienten.

Manglar ved risikovurdering for ytre miljø
Internkontrollforskrifta krev at verksemda skal utføre ei risikovurdering på bakgrunn av 
kartlegging av farar og problem som kan oppstå i verksemda. Risikovurderinga skal omfatte risiko 
for ytre miljø ved både normal drift og ved akutte hendingar. Risikovurderinga skal vere skriftleg 
dokumentert.

Under tilsynet vart risikovurderinga til verksemda gjennomgått i det nettbaserte TQM- systemet. 
Verksemda kunne ikkje vise fram akseptkriteria om var nytta for ytre miljø i risikovurderinga.

Mangelfulle rutinar for ytre miljø
Internkontrollforskrifta krev at verksemda skal setje i verk rutinar for å avdekke, rette opp og 
førebyggje brot på krav fastsett i eller i medhald av helse-, miljø,- og tryggleikslovgjevnaden. 
Desse skal dokumenterast skriftleg. 

Verksemda har rutinar for ytre miljø. Skriftleg rutine for korleis avvikshandteringa skal 
gjennomførast mangla likevel ved tilsynet.

Avvik 2: Manglar ved krav sett i utsleppsløyvet 

Avvik frå: 
 Utsleppsløyvet av 8. november 2007 punkt 7.1 og 8.2

Kommentarar:
I utsleppsløyvet er det sett vilkår for utslepp til vatn, luft og støy i tillegg til handtering av avfall 
og kjemikal. Løyvet gjev også pålegg om gjennomføring av resipientgranskingar. Dette er viktig 
for å sikre at belastninga på resipienten er akseptabel, i tråd med regelverk og med verksemda sine 
eigne kriteri for kva som skal godtas.

Manglande rapportering til Fylkesmannen
I utsleppsløyvet av 8. november 2007, punkt 7.1 er det sett krav om at verksemda skulle utføre ei 
straummåling og ei resipientgransking i Herandsviki. Frist for rapportering til Fylkesmannen var 
30. september 2009. Det skulle gjerast ei fagleg vurdering av effekten av anleggsdrifta på 
strandsona rundt vika. Samstundes skulle verksemda lage ein plan for mogeleg reinsing av avløpet 
frå anlegget. I etterkant av granskingane skulle rapportane sendast Fylkesmannen både i papir- og 
elektronisk versjon. Fylkesmannen skulle deretter vurdere trong for alternative avløpsløysingar. 

Vi kan ikkje finne verken rapportane eller plan for reinsing i våre arkiv.

Manglane opplysningar i beredskapsplanen
I utsleppsløyve av 8. november 2007 punkt 8.2, er det vist til at dersom det oppstår akutte utslepp, 
skal Fylkesmannen varslast så snart som mogeleg.

Denne plikta var ikkje dokumentert i beredskapsplanen til verksemda.

8. Merknader
Vi har ikkje gitt merknader under tilsynet.

9. Andre forhold
Verksemda har gjennomført fleire granskingar i resipienten til anlegget. Ved tilsynet fekk vi 
overlevert MOM-B gransking frå 2013 og standmålingar og rapport «Synfaring i strandsona ved 
settefiskanlegget til Marine Harvest Norway AS, avd. Herand i Jondal kommune». Begge 
rapportene er utarbeidd av Rådgivende Biologer AS. Plan for mogeleg reinsing av avløpet frå 
anlegget manglar.

Verksemda må vurdere trong for eventuell reinsing av utsleppa og sende rapporten til 
Fylkesmannen. Arbeidet må utførast av konsulentar med kompetanse på området. Rapporten skal
sendast til fmhopostmottak@fylkesmannen.no. Vi ønsker også å få oversendt dei to rapportane 
nemnt over digitalt.

På bakgrunn av tilbakemeldinga frå verksemda, vil Fylkesmannen kunne foreta ei vurdering av 
om løyvet skal reviderast. Om det blir aktuelt, vil dette bli tatt opp som eiga sak.
    


